
意生身 
 

T16n0671_p0540b12(00)║入楞伽經卷第五 

T16n0671_p0540b13(00)║ 

T16n0671_p0540b14(00)║    元魏天竺三藏菩提留支譯 

T16n0671_p0540b15(00)║  佛心品第四 

T16n0671_p0540b16(00)║爾時佛告聖者大慧菩薩言：「大慧！ 

T16n0671_p0540b17(03)║我今為汝說意生身修行差別。大慧！諦聽！諦聽！ 

T16n0671_p0540b18(01)║當為汝說。」 大慧白佛言：「善哉世尊！唯然受教。」 

T16n0671_p0540b19(00)║佛告大慧：「有三種意生身。何等為三？一者、 

T16n0671_p0540b20(00)║得三昧樂三摩跋提意生身；二者、 

T16n0671_p0540b21(04)║如實覺知諸法相意生身；三者、種類生無作行意生身。 

T16n0671_p0540b22(00)║菩薩從於初地如實修行， 

T16n0671_p0540b23(07)║得上上地證智之相。大慧！ 

T16n0671_p0540b24(14)║何者菩薩摩訶薩得三昧樂三摩跋提意生身？謂第三第四第五

地中， 

T16n0671_p0540b25(04)║自心寂靜行種種行，大海心波轉識之相三摩跋提樂， 

T16n0671_p0540b26(00)║名意識生，以見自心境界故， 

T16n0671_p0540b27(05)║如實知有無相。大慧！是名意生身相。大慧！ 

T16n0671_p0540b28(05)║ 

T16n0671_p0540b29(23)║何者如實覺知諸法相意生身？謂菩薩摩訶薩於八地中觀察覺

了， 

T16n0671_p0540c01(12)║得諸法無相如幻等法悉無所有， 

T16n0671_p0540c02(16)║身心轉變得如幻三昧及餘無量三摩跋提樂門，無量相力自在

神通， 

T16n0671_p0540c03(06)║妙華莊嚴迅疾如意，猶如幻夢水中月鏡中像， 

T16n0671_p0540c04(04)║非四大生似四大相具足身分， 

T16n0671_p0540c05(08)║一切修行得如意自在，隨入諸佛國土大眾。大慧！ 

T16n0671_p0540c06(05)║是名如實覺知諸法相意生身。大慧！ 

T16n0671_p0540c07(08)║何者種類生無作行意生身？謂自身內證一切諸法， 

T16n0671_p0540c08(05)║如實樂相法相樂故。大慧！是名種類生無作行意生身。 

T16n0671_p0540c09(01)║大慧！汝當於彼三種身相觀察了知。」 

 

 

大乘入楞伽經卷第二 

T16n0672_p0599c03(00)║爾時大慧菩薩普觀未來一切眾生， 

T16n0672_p0599c04(02)║復請佛言：「願為我說具修行法， 

T16n0672_p0599c05(06)║如諸菩薩摩訶薩成大修行。」 佛言：「大慧！ 

T16n0672_p0599c06(07)║菩薩摩訶薩具四種法成大修行。何者為四？謂： 

T16n0672_p0599c07(05)║觀察自心所現故，遠離生住滅見故， 

T16n0672_p0599c08(06)║善知外法無性故，專求自證聖智故。若諸菩薩成此四法， 

T16n0672_p0599c09(00)║則得名為大修行者。大慧！ 

T16n0672_p0599c10(06)║云何觀察自心所現？謂觀三界唯是自心，離我我所， 

T16n0672_p0599c11(02)║無動作無來去，無始執著過習所熏， 

T16n0672_p0599c13(21)║三界種種色行名言繫縛身資所住分別隨入之所顯現，菩薩摩

訶薩如是觀察自心所現。大慧！ 

T16n0672_p0599c14(00)║ 

T16n0672_p0599c15(17)║云何得離生住滅見？所謂觀一切法如幻夢生，自他及俱皆不

生故， 

T16n0672_p0599c16(07)║隨自心量之所現故，見外物無有故，見諸識不起故， 

T16n0672_p0599c17(03)║及眾緣無積故，分別因緣起三界故。如是觀時， 

T16n0672_p0599c18(01)║若內若外一切諸法皆不可得， 

T16n0672_p0599c19(05)║知無體實遠離生見，證如幻性，即時逮得無生法忍， 

T16n0672_p0599c20(01)║住第八地，了心．意．意識．五法．自性．二無我境， 

T16n0672_p0599c21(01)║轉所依止獲意生身。」 大慧言：「世尊！ 

T16n0672_p0599c22(03)║以何因緣名意生身？」 佛言：「大慧！意生身者， 

T16n0672_p0599c23(03)║譬如意去速疾無礙，名意生身。大慧！ 

T16n0672_p0599c24(05)║譬如心意於無量百千由旬之外，憶先所見種種諸物， 

T16n0672_p0599c25(01)║念念相續疾詣於彼， 

T16n0672_p0599c26(10)║非是其身及山河石壁所能為礙。意生身者亦復如是， 

T16n0672_p0599c27(05)║如幻三昧力通自在諸相莊嚴，憶本成就眾生願故， 

T16n0672_p0599c28(01)║猶如意去生於一切諸聖眾中， 

T16n0672_p0599c29(06)║是名菩薩摩訶薩得遠離於生住滅見。大慧！ 

T16n0672_p0600a01(05)║云何觀察外法無性？謂觀察一切法，如陽焰、如夢境、 

T16n0672_p0600a02(01)║如毛輪，無始戲論種種執著， 

T16n0672_p0600a03(07)║虛妄惡習為其因故，如是觀察一切法時， 

T16n0672_p0600a04(07)║即是專求自證聖智。大慧！是名菩薩具四種法成大修行， 

T16n0672_p0600a05(01)║汝應如是勤加修學。」 

T16n0672_p0600a06(00)║爾時大慧菩薩摩訶薩復請佛言： 

T16n0672_p0600a07(05)║「願說一切法因緣相，令我及諸菩薩摩訶薩了達其義， 

T16n0672_p0600a08(00)║離有無見，不妄執諸法漸生頓生。」 佛言： 

T16n0672_p0600a09(02)║「大慧！一切法因緣生有二種，謂：內及外。外者， 

T16n0672_p0600a10(01)║謂以泥團、水、杖輪、繩、人功等緣和合成瓶； 

T16n0672_p0600a11(02)║如泥瓶，縷疊草席、種牙酪蘇，悉亦如是， 

T16n0672_p0600a12(02)║名外緣前後轉生。內者，謂無明愛業等生蘊．界． 

T16n0672_p0600a13(01)║處法，是為內緣起，此但愚夫之所分別。 「大慧！ 

T16n0672_p0600a14(00)║因有六種，謂：當有因，相屬因，相因， 

T16n0672_p0600a15(02)║能作因，顯了因，觀待因。大慧！當有因者， 

T16n0672_p0600a16(03)║謂內外法作因生果。相屬因者，謂內外法作緣， 

T16n0672_p0600a17(01)║生果蘊種子等。相因者，作無間相，生相續果。 

T16n0672_p0600a18(00)║能作因者，謂作增上而生於果，如轉輪王。 

T16n0672_p0600a19(00)║顯了因者，謂分別生能顯境相，如燈照物。 

T16n0672_p0600a20(00)║觀待因者，謂滅時相續斷，無妄想生。大慧！ 

T16n0672_p0600a21(01)║此是愚夫自所分別，非漸次生亦非頓生。 

T16n0672_p0600a22(01)║何以故？大慧！若頓生者， 

T16n0672_p0600a23(08)║則作與所作無有差別，求其因相不可得故。若漸生者， 

T16n0672_p0600a24(03)║求其體相亦不可得， 

T16n0672_p0600a25(12)║如未生子云何名父？諸計度人言以因緣．所緣緣．無間緣．

增上緣等， 

T16n0672_p0600a26(00)║所生能生互相繫屬次第生者，理不得成， 

T16n0672_p0600a27(01)║皆是妄情執著相故。大慧！漸次與頓皆悉不生， 

T16n0672_p0600a28(00)║但有心現身資等故，外自共相皆無性故， 

T16n0672_p0600a29(00)║惟除識起自分別見。大慧！ 

T16n0672_p0600b01(06)║是故應離因緣所作和合相中漸頓生見。」 

T16n0672_p0600b02(07)║ 爾時世尊重說頌言： 

T16n0672_p0600b03(00)║「一切法無生，  亦復無有滅。 

T16n0672_p0600b04(00)║於彼諸緣中，  分別生滅相； 

T16n0672_p0600b05(00)║非遮諸緣會，  如是滅復生。 

T16n0672_p0600b06(00)║但止於凡愚，  妄情之所著； 

T16n0672_p0600b07(00)║緣中法有無，  是悉無有生。 

T16n0672_p0600b08(00)║習氣迷轉心，  從是三有現； 

T16n0672_p0600b09(00)║本來無有生，  亦復無有滅。 

T16n0672_p0600b10(00)║觀一切有為，  譬如虛空花； 

T16n0672_p0600b11(00)║離能取所取，  一切迷惑見。 

T16n0672_p0600b12(00)║無能生所生，  亦復無因緣； 

T16n0672_p0600b13(00)║但隨世俗故，  而說有生滅。」 

T16n0672_p0600b14(00)║大乘入楞伽經卷第二 

化身 
 

 

T16n0664_p0362c10(00)║  金光明經三身分別品第三 

T16n0664_p0362c11(00)║    梁三藏真諦譯 

T16n0664_p0362c19(04)║一切如來有三種身。菩薩摩訶薩皆應當知。何者為三。 

T16n0664_p0362c20(00)║一者化身。二者應身。三者法身。 

T16n0664_p0362c21(05)║如是三身攝受阿耨多羅三藐三菩提。 

T16n0664_p0362c22(00)║云何菩薩了別化身。善男子。 

T16n0664_p0362c23(06)║如來昔在修行地中。為一切眾生修種種法。 

T16n0664_p0362c24(06)║是諸修法至修行滿。修行力故而得自在。 

T16n0664_p0362c25(07)║自在力故隨眾生心。隨眾生行。隨眾生界。 

T16n0664_p0362c26(08)║多種了別不待時不過時。處所相應。時相應。行相應。說法

相應。 

T16n0664_p0362c27(00)║現種種身。是名化身。 

T16n0664_p0362c28(00)║善男子。是諸佛如來。 

T16n0664_p0362c29(09)║為諸菩薩得通達故說於真諦。為通達生死涅槃一味故。 

T16n0664_p0363a01(04)║身見眾生怖畏歡喜故。為無邊佛法而作本故。 

T16n0664_p0363a02(03)║如來相應如如如如智願力故。 

T16n0664_p0363a03(08)║是身得現具足三十二相八十種好項背圓光。是名應身。 

T16n0664_p0363a04(00)║善男子。云何菩薩摩訶薩了別法身。 

T16n0664_p0363a05(03)║為欲滅除一切諸煩惱等障。 

T16n0664_p0363a06(09)║為欲具足一切諸善法故。惟有如如如如智。是名法身。 

T16n0664_p0363a07(05)║前二種身是假名有。是第三身名為真有。 

T16n0664_p0363a08(06)║為前二身而作本故。何以故。離法如如。離無分別智。 

T16n0664_p0363a09(03)║一切諸佛無有別法。何以故。一切諸佛智慧具足故。 

T16n0664_p0363a10(00)║一切煩惱究竟滅盡故。得清淨佛地故。 

T16n0664_p0363a11(01)║是故法如如如如智。攝一切佛法故。 

 

 

T48n2016_p0900b02(00)║宗鏡錄卷第八十九 

T48n2016_p0900b03(00)║ 

T48n2016_p0900b04(00)║    慧日永明寺主智覺禪師延壽集 

T48n2016_p0900b05(00)║夫諸佛唯一法身。云何說三身差別。 答。 

T48n2016_p0900b06(01)║約用分三。其體常一。識論云。如是法身。 

T48n2016_p0900b07(03)║有三相別。一自性身。謂諸如來真淨法界。 

T48n2016_p0900b08(04)║受用變化平等所依。離相寂然。絕諸戲論。 

T48n2016_p0900b09(05)║具無邊際真常功德。是一切法平等實性。即此自性。 

T48n2016_p0900b10(02)║亦名法身。大功德法所依止故。二受用身。 

T48n2016_p0900b11(03)║此有二種。一自受用。謂諸如來。修集無量福慧資糧。 

T48n2016_p0900b12(00)║所起無邊真實功德。及極圓淨常遍色身。 

T48n2016_p0900b13(01)║相續湛然。盡未來際恒自受用廣大法樂。 

T48n2016_p0900b14(02)║二他受用。謂諸如來。由平等智。 

T48n2016_p0900b15(07)║示現微妙淨功德身。居純淨土。為住十地諸菩薩眾。現大神

通。 

T48n2016_p0900b16(00)║轉正法輪。決眾疑網。令彼受用大乘法樂。 

T48n2016_p0900b17(01)║三變化身。謂諸如來。由成事智。 

T48n2016_p0900b18(06)║變現無量隨類化身。居淨穢土。為未登地諸菩薩眾。 

T48n2016_p0900b19(03)║二乘異生。稱彼機宜現通說法。令各獲得諸利樂事。 

T48n2016_p0900b20(00)║是以轉滅三心得三身。一根本心。即第八識。 

T48n2016_p0900b21(00)║轉得法身。二依本心。即第七識。轉得報身。 

T48n2016_p0900b22(01)║三起事心。即前六識。轉得化身。又一斷德。 

T48n2016_p0900b23(02)║斷一切煩惱。即法身。二智德。總四智。為報身。 

T48n2016_p0900b24(02)║三恩德恩憐悲育一切有情。為化身。則八解六通。 

T48n2016_p0900b25(00)║一心而起。三身四智。八識所成。 

T48n2016_p0900b26(05)║終無一理一行而從外來。皆從自識施為一心而轉。 

T48n2016_p0900b27(01)║乃至一身無量身。 


